
ᑐᓂᔭᐅᔪᑦ ᑖᒃᑯᓄᖓ  

ᓄᓇᕘᒥᑦ ᐆᒪᔪᓕᕆᔨᕐᔪᒃᑯᑦ ᑲᑎᒪᔨᖏᓐᓂᑦ  

 

ᐃᒪᐃᑦᑐᓄᑦ 

 

ᑐᓴᐅᒪᔾᔪᑎ: ᐃᓱᒪᓕᐅᕈᑎ: ᐃᒪᓐᓈᖅᑑᑏᑦ: X 

 

ᐱᓇᐃᓗᑕᖅ: ᑲᑎᓗᒃᑖᕐᓗᒋᑦ ᐊᖑᓂᒃᑕᐅᔪᓐᓇᖅᑐᑦ ᖁᕝᕙᓯᓕᕇᖕᓂᖏᑦ ᐅᑭᐅᖅᑕᖅᑐᒧᑦ ᑭᖑᒃᐸᖕᓄᑦ 

(ᐹᓐᑕᓚᔅ ᐳᐊᕆᐋᓕᔅ) ᑕᒪᑐᒧᖓ ᐊᕐᕌᒍᒧᑦ 2021 ᑭᖑᒃᐸᖕᓂ ᐃᖃᓗᒐᓱᖕᓇᒥᑦ ᑕᐅᕙᓂ ᑭᖑᒃᐸᖕᓂ 

ᐃᖃᓗᒐᓱᒡᕕᖕᒥᑦ 0 

 

 

 

 

 

 

 

 

 

 

 

 

 

ᖃᓄᐃᓕᖓᓂᖓ 

 

ᐃᖃᓗᓕᕆᓂᖅ ᑕᒪᑐᒧᖓ ᐅᑭᐅᖅᑕᖅᑐᒥᑦ ᑭᖑᒃᐸᓄᑦ (ᐹᓐᑕᓚᔅ ᐳᐊᕆᐋᓕᔅ) ᐱᑕᖃᖅᑐᖅ ᑭᖑᒃᐸᓂᒃ ᐃᖃᓗᒐᓱᒡᕕᖕᓂᑦ 

ᐃᓂᐅᔪᓂᑦ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0, ᐃᓂᖃᖅᖢᓂ ᕿᑭᖅᑖᓘᑉ ᐃᒪᕕᖓᓂᑦ. ᑭᖑᒃᐸᖕᓂᒃ 

ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 ᐊᒃᑐᐊᑲᐅᑎᒋᔪᑦ ᐅᕗᖓ ᐊᒻᒪᓗ ᐃᓚᖓᓃᑦᑐᖅ ᓄᓇᕘᒥᑦ ᓄᓇᑖᕈᑏᑦ 

ᐃᓂᖏᓐᓂᑦ (NSA) (ᑕᑯᓗᒍ ᓄᓇᙳᐊᖅ). 

 

ᐃᖃᓗᒐᓱᒡᕕᐅᕙᒃᑐᑦ ᐊᒃᑐᐊᔪᑦ ᑖᕝᕗᖓ ᓄᓇᕘᒥᑦ ᓄᓇᑖᕈᑏᑦ ᐃᓂᖏᓐᓂᑦ (NSA), ᐃᒪᓐᓈᖅᑑᑎ ᑕᒪᒃᑯᓄᖓ 

ᑲᑎᓗᒃᑖᖅᖢᒋᑦ ᐊᖑᓂᒃᑕᐅᔪᓐᓇᖅᑐᑦ (TAC) ᑕᒪᒃᑯᓄᖓ ᐹᓐᑕᓚᔅ ᐳᐊᕆᐋᓕᔅ ᑕᐃᑲᓂ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ 

ᐃᓂᐅᔪᓂᑦ (SFA) 0 ᑐᒃᓯᕋᖅᑕᐅᔪᖅ ᑖᒃᑯᓇᖓᑦ ᓄᓇᕘᒥᑦ ᐆᒪᔪᓕᕆᔨᕐᔪᒃᑯᑦ ᑲᑎᒪᔨᖏᓐᓂᑦ (NWMB). 

 

ᐃᖃᓗᓕᕆᓂᕐᒧᑦ ᐋᖅᑭᒃᓱᖅᑕᐅᓯᒪᔪᑦ 

 

ᐃᖃᓗᒐᓱᖕᓂᖅ ᑕᐃᑲᓂ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 ᐊᐅᓚᖃᑦᑕᖅᑐᖅ ᒪᓕᒃᖢᑎᒃ ᐅᓪᓗᖅᓯᐅᑏᑦ 

ᐊᕐᕌᒍᖏᓐᓂᒃ (ᔮᓄᐊᕆ 1 – ᑎᓯᐱᕆ 31). ᓂᑭᒃᓴᖅᓯᐅᕐᓂᕐᒧᑦ ᐱᓕᕆᐊᑦ, ᐱᑕᖃᕈᓂ, ᐱᓕᕆᐊᖑᓇᔭᖅᑐᖅ 

ᕿᓚᒻᒥᐅᓂᖅᐹᖑᓇᔭᖅᑐᖅ ᔫᓂᒥᑦ ᐱᔾᔪᑕᐅᓪᓗᑎᒃ ᓯᑯ ᖃᓄᐃᓕᖓᓂᖓᓄᑦ. 

 

ᑲᑎᓗᒃᑖᖅᖢᒋᑦ ᐊᖑᓂᒃᑕᐅᔪᓐᓇᖅᑐᑦ (TAC) ᑕᐃᑲᓂ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 

ᐃᒪᓐᓇᑎᒌᖃᑦᑕᖅᓯᒪᔪᑦ 500 ᐃᒃᑕᕆᖕᓂᖓ ᑕᐃᑲᙵᓂᑦ 1996 ᐃᓚᐅᓇᓂ ᐊᕐᕌᒍᓚᐅᖅᑐᖅ 2020, ᐃᒪᐃᓐᓂᖓᓄᑦ 

ᒫᓐᓇᕋᑖᖅ ᑲᑎᓗᒃᑖᖅᖢᒋᑦ ᐊᖑᓂᒃᑕᐅᔪᓐᓇᖅᑐᑦ (TAC) ᐋᖅᑭᒃᑕᐅᓯᒪᓚᐅᕐᒪᑕ 250 ᐃᒃᑕᕆᖕᓂᖓ ᐊᒻᒪᓗ 

ᐅᑭᐅᖅᑕᖅᑐᒥᑦ ᑭᖑᒃᐸᐃᑦ 

(ᐹᓐᑕᓚᔅ ᐳᐊᕆᐋᓕᔅ) 

ᑭᖑᓪᓕᖅᐹᖅᓯᐅᑎᒥᒃ ᑲᑎᓗᒃᑖᖅᖢᒋᑦ ᐊᖑᓂᒃᑕᐅᔪᓐᓇᖅᑐᑦ (TAC) ᐃᓱᒪᓕᐅᕈᑕᐅᓚᙱᒻᒪᑦ. ᐊᖑᓂᒃᑕᐅᔪᑦ 

ᑎᑎᕋᖅᑕᐅᓯᒪᙱᑦᑐᑦ ᑕᐃᑲᙵᓂᑦ ᐃᒋᐊᖅᓯᒪᓂᖓᓂᑦ ᑕᒪᑐᒧᖓ ᐃᖃᓗᓕᕆᓂᕐᒧᑦ. 

 

ᖄᖏᖅᑐᓂᑦ, ᑲᑎᓗᒃᑖᖅᖢᒋᑦ ᐊᖑᓂᒃᑕᐅᔪᓐᓇᖅᑐᑦ (TAC) ᐊᕕᒃᑐᖅᑕᐅᖃᑦᑕᖅᑐᑦ ᒪᓕᒃᖢᑎᒃ ᐱᒡᒍᓴᐅᑎᓂᒃᑰᖅᖢᑎᒃ 

ᐃᒪᕕᖕᒥᑦ ᐅᒥᐊᕐᔪᐊᓄᑦ. ᓄᓇᕗᒻᒥᑦ ᐃᖃᓗᓕᕆᓂᕐᒧᑦ ᐱᔪᒥᒍᓱᒃᑐᑦ ᑕᑯᔪᓐᓇᖅᓯᓯᒪᔪᑦ ᑕᒪᑐᒥᖓ ᐱᒡᒍᓴᐅᑎᓂᕐᒧᑦ ᑰᑕᓂᒃ 

ᐊᑐᖅᖢᑎᒃ ᕿᑭᖅᑖᓗᒃ ᑯᐊᐳᕇᓴᖏᑦᑕ ᐃᒪᕕᖕᒧᑦ ᓚᐃᓴᓐᓯᖏᓐᓂᑦ, ᐊᑐᖢᑎᒃ 50% ᓇᖕᒥᓂᖁᑎᒋᔭᐅᓂᖓᓄᑦ ᐅᓈᖅ 

ᐃᒪᕕᖕᒧᑦ ᓚᐃᓴᓐᓯᖓᓄᑦ. ᐊᑕᖏᖅᖢᒋᑦ ᐃᖃᓗᖓᓱᖕᓃᑦ ᐱᓕᕆᕝᕕᐅᕙᒃᑐᑦ ᓯᓚᑖᓂᑦ ᓄᓇᕘᒥᑦ ᓄᓇᑖᕈᑏᑦ 

ᐃᓂᖏᓐᓂᑦ (NSA) ᒫᓐᓇ ᖃᓄᐃᓕᖓᓃᑦ ᓚᐃᓴᓐᓯᓄᑦ ᐊᔪᖅᑎᑦᑎᖕᒪᑕ ᐃᒪᕕᖕᒥᑦ ᓚᐃᓇᓐᓯᓄᑦ ᑎᒍᒥᐊᖅᑎᓂᒃ 

ᐃᖃᓗᒐᓱᖕᓂᕐᒧᑦ ᐃᓗᐊᓂᑦ ᑭᒡᓕᐊᑕ ᓄᓇᕘᒥᑦ ᓄᓇᑖᕈᑏᑦ ᐃᓂᖏᓐᓂᑦ (NSA). 

 

ᑭᒡᓕᓯᓂᐊᖅᑕᐅᓯᒪᔪᑦ ᑐᓴᐅᒪᔾᔪᑏᑦ 

 

ᐃᖃᓗᓕᕆᔾᔪᑕᐅᖓᔪᑐᓄᑦ ᖃᐅᔨᓴᕈᑎᓄᑦ ᖃᐅᔨᕐᓃᑦ ᑕᒪᒃᑯᓄᖓ ᐹᓐᑕᓚᔅ ᐳᐊᕆᐋᓕᔅ ᐱᓕᕆᐊᖑᓯᒪᙱᑦᑐᑦ ᑕᐃᑲᓂ 

ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 ᐱᑕᖃᓗᐊᓚᐅᖅᓯᒪᙱᓐᓂᖓᓄᑦ ᐃᖃᓗᒐᓱᒃᑐᓂᒃ ᑕᐃᑲᓂ 

ᑲᒪᒋᔭᐅᔪᓂᑦ ᐃᓂᓂᑦ. ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 ᖃᐅᔨᓴᖅᑕᐅᓚᐅᖅᓯᒪᔪᑦ ᑕᐃᑲᓂ 2010-ᒥᑦ 

ᑐᙵᕕᖃᖅᖢᑎᒃ ᖃᐅᔨᓴᕈᑎᕕᓂᕐᓂᒃ ᐱᓕᕆᐊᖑᓂᑯᓂᒃ ᑕᐃᑲᓂ 2006-ᒥᑦ ᐊᒻᒪᓗ 2008-ᒥᑦ ᑲᓇᑕᒥᑦ 

ᑭᒡᓕᓯᓂᐊᖅᑐᓕᕆᓂᕐᒧᑦ ᐅᖃᐅᔾᔨᒋᐊᕈᑏᑦ ᐅᓂᒃᑳᖏᑦ 2010/024) (ᓇᐃᓈᖅᓯᒪᔪᑦ ᑕᐃᑲᓂ ᐊᑦᑕᑕᖅᑎᓯᒪᔪᖅ 2). 

 

ᑕᒪᒃᑯᐊ ᖃᐅᔨᓴᕈᑏᑦ ᓇᓗᓇᐃᖅᓯᓯᒪᔪᑦ ᐱᑕᖃᕐᕕᐅᔪᑦ ᓇᓗᓇᐃᖅᓯᔪᑦ ᐊᒃᐸᓯᒃᑑᓂᖏᓐᓂᒃ. ᐃᖃᓗᒐᒃᓴᐃᑦ ᐱᑕᖃᕐᕕᐅᔪᑦ 

ᓇᓗᓇᐃᔭᐅᑎᖏᑦ ᐃᒪᓐᓇᑎᒌᓚᐅᖅᑐᑦ 750 ᐃᒃᑕᕆᖕᓂᖏᑦ (2006) ᐊᒻᒪᓗ 1,100 ᐃᒃᑕᕆᖕᓂᖏᑦ (2008) ᐊᕐᓇᐃᑦ 

ᐃᕐᓂᐅᕈᓐᓇᖅᑐᑦ ᑭᖑᒃᐊᓄᑦ ᐱᑕᖃᖅᓂᖏᓐᓄᑦ ᓇᓗᓇᐃᔭᐅᑎᖏᑦ ᐃᒪᓐᓇᑎᒋᐅᓂᖏᓐᓄᑦ 580 ᐃᒃᑕᕆᖕᓂᖏᑦ (2006) 

ᐊᒻᒪᓗ 800 ᐃᒃᑕᕆᖕᓂᖏᑦ (2008). ᐱᒡᒍᓴᐅᑎᓂᕐᒧᑦ ᑲᑎᓗᒃᑖᖅᖢᒋᑦ ᐊᖑᓂᒃᑕᐅᔪᓐᓇᖅᑐᑦ (TAC) ᑕᕝᕙᙵᑦ 500 

ᐃᒃᑕᕆᖕᓂᖏᑦ, ᐊᑕᖏᕐᓗᒋᑦ ᐱᔭᐅᒍᑎᒃ, ᓴᖅᑮᓇᔭᖅᑐᖅ ᐊᖑᓇᓱᓗᐊᕐᓂᕐᒥᒃ ᓱᒃᑲᓕᓂᖃᕐᓗᓂ ᓇᓗᓇᐃᔭᐅᑎᑎᒍᑦ 40%-

ᒥᑦ (2008) 70%-ᒧᑦ (2006) ᑐᙵᕕᒋᔭᐅᓗᑎᒃ ᑕᑯᔭᐅᓯᒪᔪᑦ ᐱᑕᖃᕐᓂᖏᓐᓄᑦ ᑕᐃᔅᓱᒪᓂ. 

 

ᐱᔾᔪᑎᖃᖅᖢᑎᒃ ᑎᑎᕋᖅᑕᐅᓯᒪᔪᓂᒃ ᑲᑎᖅᓱᖅᓯᒪᔪᓂᒃ ᐱᔭᐅᓯᒪᔪᑦ ᑕᐃᑲᙵᑦ ᒪᕐᕉᖕᓂᒃ ᖃᐅᔨᓴᕈᑏᖕᓂᒃ, ᐱᑕᖃᕐᓂᐅᔪᑦ 

ᖃᓄᐃᓕᖓᖃᑦᑕᕐᓂᖏᑦ ᓇᓗᓇᐃᖅᑕᐅᔪᓐᓇᙱᑦᑐᑦ ᐊᒻᒪᓗ ᒫᓐᓇ ᐱᑕᖃᕐᓂᐅᔪᑦ ᖁᕝᕙᓯᓕᕇᖕᓂᖏᑦ ᐊᒻᒪᓗ 

ᐃᖅᑲᓇᐃᔭᓕᖅᑎᑦᑎᓇᓱᐊᕐᓂᕐᒧᑦ ᖃᓄᐃᓕᖓᓂᐅᔪᑦ ᓱᓕ ᓇᓗᓇᖅᑐᑦ. ᓴᓇᕝᕖᑦ ᐱᔪᒥᒍᓱᒐᔭᖅᐸᑕ ᐃᖃᓗᓕᕆᓂᕐᒥᒃ 

ᑕᐃᑲᓂ ᐃᓂᒥᑦ ᓯᕗᓂᒃᓴᑦᑎᓐᓂᑦ, ᑐᒃᓯᕋᐅᑏᑦ ᑭᒡᓕᓯᓂᐊᕐᓂᕐᒧᑦ ᐅᖃᐅᔾᔨᒋᐊᕈᒡᑎᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ 

ᑕᐃᔅᓱᒨᓇᐅᓕᕈᓂ. ᐸᕐᓇᐅᑎᑕᖃᙱᑦᑐᖅ ᓯᕗᓂᒃᓴᒥᑦ ᖃᐅᔨᓴᐃᓂᕐᒧᑦ ᒫᓐᓇᐅᔪᖅ. 

 

ᑐᓴᕋᓱᐊᕐᓃᑦ 

 

ᑕᐃᑲᙵᓂᑦ ᑎᓯᐱᕆ 18, 2020 ᓄᓇᕘᒥᑦ ᐆᒪᔪᓕᕆᔨᕐᔪᒃᑯᑦ ᑲᑎᒪᔨᖏᓐᓂᑦ (NWMB) ᐃᒪᓐᓈᖅᑑᑎᖃᖅᓯᒪᔪᑦ ᑖᒃᑯᐊ 

ᐊᑕᖏᕐᓗᒋᑦ ᐊᕕᒃᑐᖅᑕᐅᓂᖏᓐᓄᑦ ᑎᒍᒥᐊᖅᑏᑦ ᓇᓗᓇᐃᖅᑕᐅᓯᒪᔪᑦ ᐊᑐᖅᖢᓂᔾᔪᒃ ᓄᓇᕘᒥᑦ ᐆᒪᔪᓕᕆᔨᕐᔪᒃᑯᑦ 

ᑲᑎᒪᔨᖏᑦᑕ (NWMB) ᐊᕕᒃᑐᖅᑕᐅᓂᖏᓐᓄᑦ ᐊᑐᐊᒐᖏᓐᓂᒃ ᓂᐅᕐᕈᑎᒃᓴᓄᑦ ᑕᕆᐅᒥᑦ ᐃᖃᓗᓕᕆᓂᕐᒧᑦ 

ᑕᑯᔪᓐᓇᖅᑐᑦ ᑖᑯᓇᓂ ᐱᒡᒍᓴᐅᔾᔪᐊᕐᓂᕐᒧᑦ ᐃᖃᓗᓕᕆᓂᕐᒥᒃ ᑕᐃᑲᓂ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 

0. ᐊᕕᒃᑐᖅᑕᐅᓂᖏᓐᓄᑦ ᑎᒍᒥᐊᖅᑏᑦ ᐊᑐᖅᖢᑎᒃ ᓄᓇᕘᒥᑦ ᐆᒪᔪᓕᕆᔨᕐᔪᒃᑯᑦ ᑲᑎᒪᔨᖏᓐᓂᑦ (NWMB) 

ᐊᕕᒃᑐᖅᑕᐅᓂᖏᓐᓄᑦ ᐊᑐᐊᒐᕐᓂᒃ ᓇᓗᓇᐃᖅᑕᐅᔭᕆᐊᓖᑦ ᓱᓕ ᑕᒪᑐᒧᖓ ᐊᕐᕌᒍᒧᑦ 2021 ᐃᖃᓗᒐᓱᖕᓇᐅᓂᐊᖅᑐᒧᑦ. 

 

ᑎᓯᐱᕆ 2020-ᒥᑦ, ᐃᖃᓗᓕᕆᔩᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ ᑲᓇᑕᒦᒃᑯᑦ (DFO) ᕿᓂᓚᐅᖅᑐᑦ ᑕᐅᑐᖅᑰᑕᐅᔪᓂᒃ 

ᐊᒃᑐᐊᔪᓂᑦ ᐊᕕᒃᑐᖅᓯᒪᔪᓂᑦ ᐃᓚᐅᓪᓗᑎᒃ ᓄᓇᕗᑦ ᑐᙵᑯᒃᑯᑦ ᑎᒥᖁᑎᖏᓐᓂᒃ, ᓄᓇᕘᒥᑦ ᐃᖃᓗᓕᕆᓂᕐᒧᑦ 

ᐃᖅᑲᓇᐃᔭᕐᕕᐅᔪᓂᑦ, ᒐᕙᒪᖏᓐᓂᑦ ᓄᓇᕘᑉ ᐊᒻᒪᓗ ᓄᓇᕘᒥᑦ ᐆᒪᔪᓕᕆᔨᕐᔪᒃᑯᑦ ᑲᑎᒪᔨᖏᓐᓂᑦ (NWMB) ᑕᒪᑐᒧᖓ 

ᑲᑎᓗᒃᑖᖅᖢᒋᑦ ᐊᖑᓂᒃᑕᐅᔪᓐᓇᖅᑐᑦ (TAC) ᑕᐃᑲᓂ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 ᐊᕐᕌᒍᖓᓄᑦ 

2021 ᐃᖃᓗᓕᕆᓐᓇᒥ. ᑲᓇᑕᒥᑦ ᑲᑐᔾᔨᖃᑎᒌᑦ ᑭᖑᒃᐸᖕᓂᑦ ᐱᑕᖃᖅᑎᑦᑎᔩᑦ, ᑭᒡᒐᖅᑐᐃᓪᓗᑎᒃ 10 ᑖᒃᑯᓇᓂ 17 

ᐃᒪᕕᖕᒥᑦ ᓚᐃᓴᓐᓯᓂᒃ ᑎᒍᒥᐊᖅᑎᓂᒃ ᖃᖓᑲᓪᓚᖕᓂᑦ ᐅᐸᒃᑕᐅᕙᒃᑐᑐᖃᕐᓂᓴᓂᒃ ᑕᒪᑐᒧᖓ ᐃᓂᒧᑦ, ᐃᑲᔪᖅᓱᐃᔪᑦ 

ᑲᔪᓯᒋᐊᖅᑕᐅᓗᓂ 500 ᐃᒃᑕᕆᖕᓂᓕᖕᒧᑦ ᑲᑎᓗᒃᑖᖅᖢᒋᑦ ᐊᖑᓂᒃᑕᐅᔪᓐᓇᖅᑐᑦ (TAC). 

 

ᐃᒪᓐᓈᖅᑑᑏᑦ 

 

ᐃᒪᓐᓈᑑᑕᐅᔪᖅ ᑖᒃᑯᐊ ᑲᑎᓗᒃᑖᖅᖢᒋᑦ ᐊᖑᓂᒃᑕᐅᔪᓐᓇᖅᑐᑦ (TAC) ᐋᖅᑭᒃᑕᐅᓯᒪᔪᑦ ᑕᒪᑐᒧᖓ ᑭᖑᒃᐸᖕᓂᒃ 

ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 ᐋᖅᑭᒃᓯᑕᐅᓯᒪᓗᑎᒃ 500 ᐃᒃᑕᕆᖕᓂᖓ ᑕᒪᑐᒪᓂ ᐊᕐᕌᒍᒥᑦ 2021.  

 

ᓇᓗᓇᐃᖅᑕᐅᓯᒪᔪᖃᙱᑎᓪᓗᒍ ᐊᕕᒃᑐᖅᑕᐅᓂᖏᓐᓄᑦ ᑎᒍᒥᐊᖅᑎᓂᒃ ᐊᑐᕐᓗᑎᒃ ᓄᓇᕘᒥᑦ ᐆᒪᔪᓕᕆᔨᕐᔪᒃᑯᑦ 

ᑲᑎᒪᔨᖏᓐᓂᑦ (NWMB) ᐊᕕᒃᑐᖅᑕᐅᓂᖏᓐᓄᑦ ᐊᑐᐊᒐᖏᓐᓂᒃ ᑕᒪᑐᒧᖓ 2021, ᓴᓇᕝᕕᐅᔪᖅ 

ᐃᓱᒪᒃᓴᖅᓯᐅᕈᑎᖃᕈᓐᓇᙱᒻᒪᑦ ᑲᑎᒪᔩᑦ ᑎᓯᐱᕆ 18, 2020, ᐃᒪᓐᓈᖅᑑᑎᒋᖁᔭᖏᓐᓄᑦ. ᐃᒪᓐᓈᖅᑑᑎᐅᖁᔭᐅᔪᖅ ᑖᒃᑯᐊ 

500 ᐃᒃᑕᕆᖕᓂᓖᑦ ᑰᑕᐃᑦ ᐊᕕᒃᑐᖅᑕᐅᓂᖏᓐᓄᑦ ᐱᒡᒍᓴᐅᔾᔪᐊᕐᓂᖅᑎᒍᑦ ᐃᒪᓐᓇᕐᒥ ᐅᒥᐊᕐᔪᐊᓄᑦ. 

 

ᓇᐃᓈᖅᓯᒪᔪᑦ ᑐᒃᓯᕋᐅᑏᑦ 

 

ᐃᒪᐃᓪᓚᑦᑖᖁᓪᓗᒋᑦ ᑲᑎᒪᔩᑦ ᐅᖃᐅᔾᔨᒋᐊᕈᑎᖏᑦ ᐃᓱᒪᒃᓴᖅᓯᐅᕈᑕᐅᓪᓚᕆᒡᓗᑎᒃ ᐃᓚᒋᔭᐅᖢᑎᒃ 2021 ᑲᒪᓂᕐᒧᑦ 

ᐃᓱᒪᓕᐅᕈᑎᓄᑦ ᑕᐃᑯᖓ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 ᐃᖃᓗᓕᕆᓂᕐᒧᑦ, ᑲᑎᒪᔩᑦ 

ᐃᒪᓐᓈᖅᑑᑎᖃᖅᑐᑦ ᐅᑯᓂᖓ ᑲᒪᒋᔭᐅᔭᕆᐊᓕᖕᓂᒃ ᑐᒃᓯᕋᖅᑕᐅᔪᓂᒃ ᐱᔭᐅᓯᒪᓗᑎᒃ ᖄᖏᖅᑳᖅᑎᓐᓇᒍ ᒪᐃ 1, 2021: 

 

1. ᐃᒪᓐᓈᖅᑑᑏᑦ ᑕᒪᑐᒧᖓ ᑲᑎᓗᒃᑖᖅᖢᒋᑦ ᐊᖑᓂᒃᑕᐅᔪᓐᓇᖅᑐᑦ (TAC) ᑕᒪᑐᒧᖓ ᑭᖑᒃᐸᖕᓂᒃ 

ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0. 

2. ᐃᒪᓐᓈᖅᑑᑏᑦ ᑕᒪᑐᒧᖓ ᐊᕕᒃᑐᖅᑕᐅᓂᖏᓐᓄᑦ ᑖᒃᑯᐊ ᑲᑎᓗᒃᑖᖅᖢᒋᑦ ᐊᖑᓂᒃᑕᐅᔪᓐᓇᖅᑐᑦ (TAC) 

ᐱᒡᒍᓴᐅᑎᓂᒃᑯᑦ. 

 

 

 

ᐱᕙᒌᑕᖅᑕᖓ ᐆᒪ: ᑯᐊᑦᓂ ᑕᐅᔅᑦ, ᐃᖃᓗᓕᕆᓂᕐᒧᑦ ᓄᓇᒥᖔᖅᑐᓂᑦ ᑲᒪᓃᑦ, ᐃᖃᓗᓕᕆᔩᑦ ᐊᒻᒪᓗ 

ᐃᒪᕐᒥᐅᑕᓕᕆᔩᑦ ᑲᓇᑕ 

 

ᐅᓪᓗᖅ:  ᕖᕝᕗᐊᕆ 4, 2021 

 

 

ᐊᑦᑕᑕᖅᑎᓯᒪᔪᑦ 

 

ᐊᑦᑕᑕᖅᑎᓯᒪᔪᖅ 1 – ᓄᓇᙳᐊᖅ ᐃᖅᑲᕐᒥᐅᑕᐃᑦ ᐃᖃᓗᐃᑦ ᐊᒻᒪᓗ ᑭᖑᒃᐸᐃᑦ ᑎᑎᖅᑭᕆᔾᔪᑎᓄᑦ ᐃᓂᐅᔪᑦ ᑕᐅᕙᓂ 

ᓂᐅᕗᓐᓛᓐ ᐃᒪᕕᖓᓂᑦ ᑲᓇᑕᒥᑦ (ᐃᓚᐅᓪᓗᑎᒃ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ 0) 

 

ᐊᑦᑕᑕᖅᑎᓯᒪᔪᖅ 2 – ᓇᐃᓈᖅᓯᒪᔪᑦ: ᖃᐅᔨᓴᖅᑕᐅᓂᖏᑦ ᐅᑭᐅᖅᑕᖅᑐᒥᑦ ᑭᖑᒃᐸᐃᑦ (ᐹᓐᑕᓚᔅ ᐳᐊᕆᐋᓕᔅ) ᑖᒃᑯᓇᓂ 

ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0, 2,3 ᐊᒻᒪᓗ ᑕᖅᓴᓖᑦ ᑭᖑᒃᐸᐃᑦ (ᐹᓐᑕᓚᔅ ᒫᓐᑕᒍᐃ) ᑖᒃᑯᓇᓂ 

ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 2, 3, ᐊᒻᒪᓗ 4 ᐱᓇᖕᓇᖓᓂᑦ 63° W (ᑭᒡᓕᓯᓂᐊᖅᓯᒪᔪᑦ 

ᐅᖃᐅᔾᔨᒋᐊᕈᑏᑦ ᐅᓂᒃᑳᖏᑦ 2010/024). 

 

ᐊᑦᑕᑕᖅᑎᓯᒪᔪᖅ 3 – ᐊᑕᖏᖅᖢᒋᖅ ᓴᖅᑭᑕᖅ: ᖃᐅᔨᓴᖅᑕᐅᓂᖏᑦ ᐅᑭᐅᖅᑕᖅᑐᒥᑦ ᑭᖑᒃᐸᐃᑦ (ᐹᓐᑕᓚᔅ ᐳᐊᕆᐋᓕᔅ) 

ᑖᒃᑯᓇᓂ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0, 2,3 ᐊᒻᒪᓗ ᑕᖅᓴᓖᑦ ᑭᖑᒃᐸᐃᑦ (ᐹᓐᑕᓚᔅ ᒫᓐᑕᒍᐃ) 

ᑖᒃᑯᓇᓂ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 2, 3, ᐊᒻᒪᓗ 4 ᐱᓇᖕᓇᖓᓂᑦ 63° W (ᑭᒡᓕᓯᓂᐊᖅᓯᒪᔪᑦ 

ᐅᖃᐅᔾᔨᒋᐊᕈᑏᑦ ᐅᓂᒃᑳᖏᑦ 2010/024). 

ᐊᑦᑕᑕᖅᑎᓯᒪᔪᖅ 1 

 

 

ᐃᖅᑲᕐᒥᐅᑕᐃᑦ ᐃᖃᓗᐃᑦ ᐊᒻᒪᓗ ᑭᖑᒃᐸᐃᑦ 

ᑎᑎᖅᑭᕆᔾᔪᑎᓄᑦ ᐃᓂᐅᔪᑦ ᑕᐅᕙᓂ ᓂᐅᕗᓐᓛᓐ 

ᐃᒪᕕᖓᓂᑦ ᑲᓇᑕᒥᑦ 

ᐊᑦᑕᑕᖅᑎᓯᒪᔪᖅ 2 

 

 

ᑭᒡᓕᓯᓂᐊᖅᓯᒪᔪᑦ ᐅᖃᐅᔾᔨᒋᐊᕈᑏᑦ ᐅᓂᒃᑳᖏᑦ 2010/024 

 

ᓇᐃᓈᖅᓯᒪᔪᖅ: ᖃᐅᔨᓴᖅᑕᐅᓂᖏᑦ ᐅᑭᐅᖅᑕᖅᑐᒥᑦ ᑭᖑᒃᐸᐃᑦ (ᐹᓐᑕᓚᔅ ᐳᐊᕆᐋᓕᔅ) ᑖᒃᑯᓇᓂ ᑭᖑᒃᐸᖕᓂᒃ 

ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0, 2, 3 ᐊᒻᒪᓗ ᑕᖅᓴᓖᑦ ᑭᖑᒃᐸᐃᑦ (ᐹᓐᑕᓚᔅ ᒫᓐᑕᒍᐃ) ᑕᐃᑲᓂ ᑭᖑᒃᐸᖕᓂᒃ 

ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 2, 3, ᐊᒻᒪᓗ 4 ᐱᓇᖕᓇᖓᓂᑦ 63° W 

 

ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 – ᐹᓐᑕᓚᔅ ᐳᐊᕆᐋᓕᔅ 

 

ᐃᖃᓗᓕᕆᓂᖅ 

 ᐃᖃᓗᓕᕆᓂᖅᑕᖃᓚᐅᙱᑦᑐᖅ ᒫᓐᓇᕈᓗᒃ ᐊᕐᕌᒍᓂᑦ. 

 

ᐱᑕᖃᕐᕕᐅᔪᑦ 

 ᓄᓇᒥᖔᖅᑐᑦ ᖃᓄᐃᓕᖓᓂᖏᑦ ᑐᙵᕕᖃᖅᑐᑦ ᒪᕐᕉᖕᓂᒃ ᖃᐅᔨᓴᕈᑕᐅᓯᒪᔪᓂᒃ ᑕᐃᑲᓂ 2006 ᐊᒻᒪᓗ 2008. 

 ᐃᖃᓗᒡᕕᐅᔪᓐᓇᖅᑐᑦ ᐱᑕᖃᕐᕕᐅᔪᑦ ᓇᓗᓇᐃᔭᐅᑎᖏᑦ 750 ᐃᒃᑕᕆᖕᓂᖏᑦ (2006) ᐊᒻᒪᓗ 1,100 

ᐃᒃᑕᕆᖕᓂᖏᑦ (2008) 

 ᐊᕐᓇᐃᑦ ᐃᕐᓂᐅᕈᓐᓇᖅᑐᑦ ᐃᖃᓗᐃᑦ ᐱᑕᖃᕐᕕᐅᔪᑦ ᓇᓗᓇᐃᔭᐅᑎᖏᑦ ᐃᒪᓐᓇᐅᓚᐅᖅᑐᑦ 

580 ᐃᒃᑕᕆᖕᓂᖏᑦ (2006) ᐊᒻᒪᓗ 800 ᐃᒃᑕᕆᖕᓂᖏᑦ (2008). 

 

ᐃᖅᑲᓇᐃᔭᖅᑎᓯᐅᕐᓂᕐᒧᑦ 

 ᐃᖅᑲᓇᐃᔭᓕᖅᑎᑦᑎᓂᖅ ᖃᐅᔨᒪᓇᙱᑦᑐᖅ. 

 

ᑐᖁᖃᑦᑕᕐᓂᖏᑦ 

 ᐱᒡᒍᓴᐅᑎᓂᒃᑯᑦ ᑲᑎᓗᒃᑖᖅᖢᒋᑦ ᐊᖑᓂᒃᑕᐅᔪᓐᓇᖅᑐᑦ (TAC) ᑕᒪᑐᒧᖓ 500 ᐃᒃᑕᕆᖕᓂᖓ 

ᓴᖅᑮᑐᐃᓐᓇᕆᐊᓕᒃ ᐱᓗᐊᖅᑕᐅᓗᑎᒃ ᓱᒃᑲᓕᖏᖓ ᓇᓗᓇᐃᔭᖅᑕᐅᓂᖏᓐᓄᑦ ᐃᒪᓐᓇᑎᒋ 40-70% 

ᑐᙵᕕᖃᕐᓗᑎᒃ ᑕᑯᔭᐅᔪᕕᓂᕐᓂᒃ ᐱᑕᖃᕐᕕᐅᔪᓂᒃ. ᐊᒃᐸᓯᖕᓂᖅᓴᒥᒃ ᑲᑎᓗᒃᑖᖅᖢᒋᑦ ᐊᖑᓂᒃᑕᐅᔪᓐᓇᖅᑐᑦ 

(TAC) ᐃᒪᓐᓈᖅᑑᑕᐅᔪᖅ. 

 

ᒫᓐᓇ ᓴᖅᑭᔮᕐᓂᖏᑦ ᐊᒻᒪᓗ ᓯᕗᓂᒃᓴᒥᑦ ᐱᓇᔪᒃᑕᐅᔪᓐᓇᖅᑐᑦ 

 ᓯᕗᒥᒃᓴᒥᑦ ᐱᓇᔪᒃᑕᐅᔪᓐᓇᖅᑐᑦ ᐃᖃᓗᓕᕆᓂᕐᒧᑦ ᒥᑭᑦᑑᔪᑦ. 

 ᐸᕐᓇᐅᑎᑕᖃᙱᑦᑐᑦ ᓯᕗᓂᒃᓴᒥᑦ ᖃᐅᔨᓴᖅᑕᐅᔾᔪᑎᒃᓴᖓᓄᑦ ᑕᒪᑐᒧᖓ ᐃᓂᒧᑦ. 


